
XORIJIY TAJRIBA ASOSIDA O‘ZBEKISTONDA 
OLIY TA’LIM AKADEMIK BOSHQARUVINI 

TAKOMILLASHTIRISH
Muxamedova Moxigul Xusanovna 

TDIU mustaqil izlanuvchisi

Annotatsiya: Ushbu tezisda AQSh, Kanada va Singapur tajribasi asosida O‘zbekiston oliy ta’lim tizimida akademik 
boshqaruvni takomillashtirish masalalari o‘rganiladi. Universitetlar avtonomiyasi, natijaviy moliyalashtirish, sifat nazorati 
va innovatsion boshqaruv yondashuvlari tahlil qilinadi. O‘zbekiston sharoitida xalqaro tajribaga asoslangan islohot 
yo‘nalishlari va amalga oshirish mexanizmlari taklif etiladi.

Kalit soʻzlar: oliy ta’lim, boshqaruv, avtonomiya, natijaviy moliyalashtirish, xalqaro tajriba, innovatsiya.
Abstract: This thesis examines the improvement of academic governance in Uzbekistan’s higher education system based 
on the experiences of the USA, Canada, and Singapore. Issues of university autonomy, performance-based funding, 
quality assurance, and innovative management approaches are analyzed. Reform directions and implementation 
mechanisms are proposed for the context of Uzbekistan.

Key words: higher education, governance, autonomy, performance-based funding, international experience, innovation.
Аннотация: В данном тезисе рассматривается совершенствование академического управления в системе 
высшего образования Узбекистана на основе опыта США, Канады и Сингапура. Анализируются вопросы 
автономии университетов, результативного финансирования, контроля качества и инновационного управления. 
Предлагаются направления реформ и механизмы их реализации с учётом условий Узбекистана.

Ключевые слова: высшее образование, управление, автономия, результативное финансирование, международный 
опыт, инновации.

Bugungi kunda global miqyosda oliy ta’lim boshqaruvi sezilarli darajada o‘zgarib bormoqda. Jamiyat va 
bozor ehtiyojlari ta’lim tizimini natijaviy yondashuvlar va modernizatsiyalangan boshqaruv usullariga yo‘naltirishni 
talab etmoqda. Xalqaro tadqiqotlar shuni ko‘rsatadiki, oliy ma’lumotli bo‘lish darajasi oshishi mamlakat yalpi 
ichki mahsulotining o‘sishiga ijobiy ta’sir qiladi. Masalan, 38 ta mamlakat bo‘yicha olib borilgan tadqiqotda 
oliy ta’limni tugatgan aholi ulushi yuqori bo‘lgan mamlakatlarda YaIM o‘sishi sezilarli darajada yuqori ekanligi 
aniqlangan. Shu munosabat bilan, AQSh, Kanada va Singapur tajribasi oliy ta’lim boshqaruvini takomillashtirish 
bo‘yicha dunyo mamlakatlariga namuna bo‘la oladi.

Amerika Qo‘shma Shtatlari oliy ta’limida an’anaviy ravishda shared governance modeli – ya’ni universitet 
rahbariyati hamda professor-o‘qituvchilar kengashining birgalikdagi boshqaruvi amal qiladi. Biroq bozor sharoiti 
o‘zgarishi bilan yangi yondashuvlarning zarurligi sezilmoqda. Masalan, oliy ta’lim bo‘yicha mutaxassis NCUHS 
(Milliy oliy ta’lim boshqaruvi tizimlari markazi) raisi D. Jonsning fikricha: “Oliy ta’lim endi yetuk sanoatga 
aylandi, biz esa uni boshqarishni o‘zlashtirishda yetarlicha ko‘nikmaga ega emasmiz.”1. Buni shunday 
izohlash mumkinki, bilamizki, AQShda har bir shtatning o‘zining Ta’lim kengashi (Board of Higher Education) 
mavjud bo‘lib, u shtatdagi universitetlar faoliyatini tartibga soladi. Ba’zi shtatlarda natijaviy moliyalashtirish 
(performance-based funding) amalda bo‘lib, universitetlarga ajratiladigan byudjet ularning bitiruvchilar soni, 
ishga joylashish ko‘rsatkichi yoki kredit to‘plash darajasiga qarab belgilanadi. Ayrim shtatlarda esa an’anaviy 
byudjet asosida moliyalashtirish mavjud. AQShda markaziy ta’lim vazirligi yo‘q, shuning uchun sifat nazorati 
regional akkreditatsiya agentliklari orqali amalga oshiriladi.

Shu sababli AQShda ko‘p shtatli tizimni boshqarishda qat’iy tuzilmalar va natijaviylikka asoslangan 
yondashuvlar tadbiq etilmoqda: hozirda 32 ta shtatda oliy ta’lim fondlari student muvaffaqiyatiga (bitiruv darajasi, 
o‘qishni davom ettirish darajasi) qarab taqsimlanadi. AQShda oliy ta’lim sifatini baholashda akkreditatsiya 
tizimi muhim rol o‘ynaydi va u ham talaba natijalariga urg‘u beradi. Ya’ni, akkreditatsiya jarayonida ta’lim 
muassasasining bitiruvchilari ko‘nikmalari, ishga joylashuv foizi va boshqa mahsuldorlik mezonlari inobatga 
olinadi.

1	  NCUHS (Milliy oliy ta’lim boshqaruvi tizimlari markazi) raisi D.Jonsning fikrlari



M
A

Q
O

L
A

 V
A

 T
E

Z
IS

L
A

R
 T

O
‘P

L
A

M
I

YA S H I L  I Q T I S O D I Y O T  VA  TA R A Q Q I Y O T 2025-yil, 30-may.

https://yashil-iqtisodiyot-taraqqiyot.uz250

Boshqa tomondan, yuqorida ta’kidlangan 32 shtat universitet moliyalashtirishini talabalar yutuqlariga 
bog‘laydi, ya’ni natijaviy moliyalashtirish amaliyoti joriy qilingan. Shuningdek, kampus ma’muriyatlari o‘quv 
jarayoni va tadqiqotlarning samaradorligini oshirish uchun ma’lumotlar tahliliga asoslangan qarorlar qabul qiladi.

Axborot-kommunikatsiya texnologiyalari Amerika ta’limini tubdan o‘zgartirdi. Talabalar haqidagi barcha 
ma’lumotlar markazlashtirilgan ma’lumotlar bazalarida (Student Information System, masalan, Workday 
yoki Oracle PeopleSoft) saqlanib, kurs jadvali, baholar, moliya va boshqa operatsiyalar shu tizimlar orqali 
boshqariladi. Bu yondashuv universitetlarga resurslarni samarali rejalashtirish, talabalarga individual ta’lim 
yo‘nalishini taqdim etish va katta hajmdagi ma’lumotdan tezkor tahlil olish imkonini beradi.

Kanadada ham oliy ta’lim boshqaruvi nisbatan markazlashtirilgan bo‘lib, har bir shtatda hokimiyat 
vakolatlari o‘ziga xos. Kollejlar va universitetlarda ko‘pincha ikki palatali boshqaruv tizimi qo‘llaniladi: Oliy 
kengash tashkilotning umumiy siyosati va byudjetini belgilasa, Senat yoki Akademik kengash ta’lim jarayonlarini 
nazorat qiladi. Shuningdek, ta’lim tizimi bo‘yicha qarorlar viloyat ta’lim boshqarmalari darajasida qabul qilinadi. 
Kanadada ta’lim sifatini oshirish uchun talaba yutuqlari bahosi muhim o‘rin tutadi. HEQCO (Ontario Oliy Ta’lim 
Sifati Kengashi) so‘roviga ko‘ra, Kanadadagi davlat kollejlarining 58%i va universitetlarning 43%i o‘quvchilarga 
doimiy umumiy o‘rganish natijalarini belgilaganini ma’lum qilgan. Ushbu natijalar akkreditatsiya, o‘quv rejalarini 
yangilash va milliy hisobdorlik uchun asos bo‘lib xizmat qiladi. Masalan, talabalar bilimini bevosita o‘lchaydigan 
testlar va anketalar natijasida olingan ma’lumotlar ta’lim sifatini yaxshilash uchun qo‘llaniladi. Kanada 
universitetlari zamonaviy LMS (Learning Management System) va boshqa onlayn platformalarni faol qo‘llaydi. 
COVID-19 pandemiyasidan keyin e-o‘qitish keng tarqalgan bo‘lib, ko‘p universitetlar aralash ta’lim modelini 
joriy etdi. Yuqorida keltirilgan ma’lumotdan ko‘rinib turibdiki, Kanadadagi ko‘pchilik oliy ta’lim muassasalari 
yaqin yillarda o‘quv kurslarini onlayn formatga o‘tkazishni rejalashtirmoqda. Bundan tashqari, ma’lumotlarni 
boshqarish uchun ko‘p qavatli ma’lumotlar markazi va tahliliy vositalar joriy etilgan bo‘lib, bu akademik 
jarayonlarni samaraliroq qilishga yordam beradi.

Singapurda oliy ta’lim ustidan kuchli davlat nazorati saqlangan bo‘lsa-da, so‘nggi o‘n yillikda universitetlarga 
keng avtonomiya berish borasida muhim qadamlar tashlangan. Xususan, 2006-yilda Milliy Universitet (NUS) va 
Texnologiya Universiteti (NTU) korporativ tuzilishga o‘tkazildi — ya’ni ularning kengashlari moliya va strategik 
qarorlarda mustaqilroq bo‘lib, ularni boshqaruv kengashlari nazorat qiladi. Shuningdek, Singapur Ta’lim vazirligi 
barcha universitetlar uchun sifatni ta’minlash mexanizmini ishlab chiqdi va muntazam tashqi auditlarni yo‘lga 
qo‘ydi, bu esa ta’lim darajasi va tadqiqotlarning yuqori sifatini kafolatlaydi.

Singapur ta’lim siyosati asosan iqtisodiyot ehtiyojlariga moslashgan. Hukumat doimo oliy ta’lim 
muassasalarini mamlakatning texnik va ilmiy salohiyatini oshirish uchun xalqaro darajada jozibador qilishga 
intilgan. Global Schoolhouse tashabbusi doirasida Singapur nafaqat mahalliy talabalar, balki chet ellik talabalarni 
ham jalb qilishga e’tibor qaratgan. Bu orqali mamlakat ta’lim eksportini kuchaytirish va iqtisodiyotga to‘g‘ridan-
to‘g‘ri investitsiyalarni jalb qilish rejalashtirilgan. Singapur oliy ta’limida natijaviylik va innovatsiyaga urg‘u 
beriladi. Masalan, bitiruvchilarning ishga joylashuvi, sanoat bilan hamkorlikda olib borilgan ilmiy tadqiqotlar soni 
va xalqaro grantlar tizimli tarzda o‘lchanadi va monitoring qilinadi. Hukumat korxona va ta’lim muassasalarining 
hamkorligini rag‘batlantirib, malakali muhandis va ilmiy salohiyatga ega yoshlarni yetishtirishni maqsad qilgan. 
Mutaxassislar fikricha, oliy ta’limga e’tibor va ta’lim sifatini yaxshilash mamlakat iqtisodiyotiga ijobiy samara 
beradi. Oliy ta’lim darajasi oshishi bilan ishchi kuchining innovatsion salohiyati ko‘tariladi va bu mamlakat 
yalpi ichki mahsulotining o‘sishini tezlashtiradi. Global hamjamiyatda ham oliy ta’lim yutuqlari mintaqaviy 
farqni bartaraf etish va daromadni oshirish yo‘lida hal qiluvchi omil sanaladi. Masalan, Iqtisodiy hamkorlik 
va taraqqiyot tashkiloti ma’lumotlariga ko‘ra, COVID-19 cheklovlariga qaramay, xalqaro talabalarning dunyo 
bo‘ylab oqimi so‘nggi yillarda o‘sishda davom etgan, bu esa mamlakatlar uchun qo‘shimcha xizmat ko‘rsatish 
daromadini anglatadi. Xalqaro ma’lumotlarga ko‘ra, 2023–2024 o‘quv yilida faqatgina AQSh oliy ta’limida tahsil 
olgan chet ellik talabalar iqtisodiy jihatdan $43,8 milliard tushum keltirgan va 378 mingdan ortiq ish o‘rnini 
qo‘llab-quvvatlagan.

Yuqoridagi tajribalar asosida O‘zbekiston oliy ta’limini takomillashtirish uchun bir qator islohot yo‘nalishlari 
tavsiya etiladi. Avvalo, universitetlarga avtonomiyaning kengaytirilishini ko‘zda tutish zarur. Ya’ni, boshqaruv 
kengashlari tarkibini isloh qilib, ularga moliyaviy va kadrlar masalalarida mustaqil qarorlar qabul qilish huquqi 
berilishi lozim. Shuningdek, Singapur misolida, universitet kengashiga xususiy sektor va boshqa manfaatdor 
tomonlar vakillarini jalb etib, ularni bozor ehtiyojlari bilan bog‘lash mumkin. Natijaviy yondashuvlarni kuchaytirish 
maqsadida O‘zbekistonda ham o‘quv natijalarini baholaydigan yagona tizim joriy etilishi muhim. Bu talabalarning 
o‘zlashtirgan bilim va malakasi hamda bitiruvchilar bandligini xalqaro mezonlarga muvofiq o‘lchashga qaratilishi 
kerak. Masalan, ta’lim-tarbiya dasturlari kredit-modul tizimiga asoslangan holda qayta ko‘rib chiqilib, har bir 
kurs uchun talabalar bajarishi kerak bo‘lgan aniq kompetensiyalar belgilanishi lozim. Shuningdek, bakalavr 
va magistratura dasturlarini biznes tarmoqlari bilan muvofiqlashtirish orqali bitiruvchilarning mehnat bozoriga 
moslashuvchanligini oshirish mumkin.

2022–2026-yillarga mo‘ljallangan rivojlanish strategiyasida oliy ta’lim qamrovini 250 ming kishiga 
kengaytirish, ta’lim qamrovini 50% ga yetkazish va yetakchi xorijiy universitetlar filiallarini barpo etish maqsad 
qilingan. Bu reja amalga oshsa, ta’lim dasturlarini xalqaro standartlarga moslashtirishga, mahalliy kadrlarni 
global miqyosda raqobatbardosh bo‘lishiga yordam beradi. Oliy ta’lim qamrovini kengaytirish va sifatini oshirish 
O‘zbekiston iqtisodiyotining yuqori texnologiyali sektorlariga o‘tishini tezlashtiradi, bu esa uzoq muddatli 
iqtisodiy o‘sishga sezilarli ta’sir qiladi.

1-jadval. 2024 yilda Oliy ta’limda akademik boshqaruv indikatorlari asosida mintaqaviy va global taqqoslov2

Bilamizki, akademik erkinlik oliy ta’lim sifatining muhim ko‘rsatkichlaridan biri bo‘lib, V-Dem va UNESCO 
kabi xalqaro tashkilotlar tomonidan indekslash orqali baholanadi. 2024-yil holatiga ko‘ra, Kanada va AQSh kabi 
davlatlar yuqori darajadagi akademik erkinlikka ega. Yaponiya ham bu borada ilg‘orlar safida. Markaziy Osiyo 
davlatlari orasida esa bu ko‘rsatkich o‘rtacha yoki past ekanligini ko‘rishimiz mumkin. Bu holat O‘zbekistonning 
akademik boshqaruvda mustaqil qaror qabul qilish tizimini yanada kuchaytirish zarurligini ko‘rsatadi.

Talabalar soni bo‘yicha AQSh va Yaponiya yetakchi. Markaziy Osiyo mamlakatlari orasida O‘zbekiston 
1,25 million talaba soni bilan eng ko‘p talaba qamroviga ega. Bu raqam yuklama va boshqaruv tizimiga bo‘lgan 
ehtiyojni kuchaytiradi. Raqobatbardosh boshqaruv modeli ushbu miqdorni sifatli boshqarishni talab qiladi.

Bugungi kunda oliy ta’lim tizimi nafaqat malakali kadrlar tayyorlash, balki innovatsion iqtisodiyot uchun 
zarur bo‘lgan ilmiy-tadqiqot ishlanmalar, startap loyihalar va zamonaviy texnologiyalarni ishlab chiqishda muhim 
o‘rin egallamoqda.

Ta’lim sifati va ilmiy salohiyatning oshishi bevosita iqtisodiy rivojlanish ko‘rsatkichlariga, jumladan, yalpi 
ichki mahsulot hajmining ortishiga hissa qo‘shmoqda. Masalan, ilmiy izlanishlarga asoslangan innovatsion 
mahsulotlar ishlab chiqarish, fan va texnologiyalarga asoslangan bizneslar sonining ko‘payishi, xalqaro grant 
va investitsiyalarning jalb qilinishi iqtisodiyotga sezilarli ijobiy ta’sir ko‘rsatmoqda.

Bundan tashqari, xalqaro reytinglarda universitetlarning o‘rni va akademik hamkorliklarning kengayishi 
O‘zbekistonning global ta’lim makonida tan olinishi va ijobiy xalqaro imidjini mustahkamlashda muhim omil 
bo‘lmoqda. QS, THE va boshqa reytinglarda ishtirok etish, xorijiy talabalarning jalb qilinishi, hamkorlikda ilmiy 
tadqiqotlar o‘tkazilishi mamlakatning bilimga asoslangan rivojlanish modeli sari intilayotganini ko‘rsatadi. Shu 
bois, oliy ta’lim muassasalarining iqtisodiy va diplomatik salohiyatini kuchaytirish, ularni innovatsion taraqqiyot 
drayverlariga aylantirish davlat siyosatining ustuvor yo‘nalishlaridan biri sifatida e’tirof etilmoqda.

FOYDALANILGAN ADABIYOTLAR RO‘YXATI
1.	 Ministry of Higher Education, Science and Innovations of the Republic of Uzbekistan (2024). Oliy ta’lim tizimida 

akademik boshqaruv va raqamlashtirish bo‘yicha yillik hisobot.
2.	 UNESCO Institute for Statistics (2024). Global Education Monitoring Report. http://uis.unesco.org
3.	 World Bank (2023). World Development Indicators: Education Statistics. https://data.worldbank.org
4.	 OECD (2023). Education at a Glance 2023: OECD Indicators. OECD Publishing. https://www.oecd.org/education
5.	 V-Dem Institute (2024). Academic Freedom Index 2024. University of Gothenburg. https://v-dem.net

2	  Jahon statistik ma’lumotlari asosida muallif ishlanmasi.



M
A

Q
O

L
A

 V
A

 T
E

Z
IS

L
A

R
 T

O
‘P

L
A

M
I

YA S H I L  I Q T I S O D I Y O T  VA  TA R A Q Q I Y O T 2025-yil, 30-may.

https://yashil-iqtisodiyot-taraqqiyot.uz252

6.	 Statistika agentligi huzuridagi Davlat statistika qo‘mitasi (2024). O‘zbekiston Respublikasi oliy ta’lim ko‘rsatkichlari. 
https://stat.uz

7.	 Altbach, P. G., & de Wit, H. (2023). The Internationalization of Higher Education: Motivations and Realities. Journal of 
Studies in International Education, 27(1), 3–12.

8.	 Marginson, S. (2022). High Participation Systems of Higher Education. Oxford University Press.
9.	 Singapur Ta’lim Vazirligi (2023). Higher Education Governance in Singapore: Annual Review Report. Ministry of 

Education Singapore. https://www.moe.gov.sg
10.	 Kanadaning Ontario Oliy Ta’lim Sifati Kengashi – HEQCO (2023). Annual Report on Learning Outcomes and Quality 

Assurance in Higher Education. https://heqco.ca



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025-yil, may.

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


